
UUM ONLINE: Empati dengan masalah penempatan praktikum pelajar telah memberi ruang kepada Pusat 
Kerjasama Universiti-Industri (CUIC) untuk menganjurkan Customer Engagement Day, baru-baru ini. 
 
Kehadiran seramai lebih 200 pelajar pada sesi tersebut telah membantu pihak CUIC mengenal pasti 
permasalahan sebenar yang dihadapi oleh pelajar yang bakal menjalani latihan praktikum mereka untuk 
sesi akan datang khususnya sesi A192 bulan Februari 2020. 
 
Penolong Pegawai Tadbir, Noriza Yusuf berkata, setiap pelajar mempunyai masalah yang berbeza-beza 
mengikut latar belakang program pengajian masing-masing, khususnya yang melibatkan tempoh praktikum 
serta pemilihan penempatan praktikum mereka. 
 
Menurutnya, CUIC sedaya upaya untuk membantu pelajar walaupun dengan kekangan staf bagi 
menguruskan seramai 2600 penempatan pada semester akan datang.   
 
Katanya, setiap pelajar yang diuruskan melibatkan 11 proses yang tidak akan ternoktah sehingga pelajar 
tersebut lapor diri di organisasi yang dipilih oleh mereka. 
 
Sementara itu, pelajar praktikum, Amirul Naim berkata, “Saya mula faham kekangan yang dihadapi oleh 
staf CUIC apabila saya diberi peluang menjalani praktikum di sini. 
 
“Sebelum ini saya tidak mengetahui tanggungjawab staf CUIC daam menguruskan kerja berkaitan pelajar, 
namun setelah saya melalui segala proses berkaitan sewaktu membantu mereka, saya faham tekanan 
yang terpaksa mereka hadapi bagi membantu pelajar-pelajar UUM,” katanya. 
 
Pelajar-pelajar yang hadir pada sesi ini telah diberi perkongsian ilmu berkaitan Sistem Penempatan 
Praktikum yang telah dibangunkan pada April lalu, selain diberi taklimat berkaitan pemilihan organisasi 
mengikut bidang masing-masing.  
 
Segala pandangan dan idea yang diberi oleh pelajar turut diambil maklum sebagai usaha penambahbaikan 
sistem tersebut. 
 

 

 

Universiti Utara Malaysia Official Website http://www.uum.edu.my  
Disclaimer: This e-mail (including any attachments) may contain confidential information. If you are not the intended recipient, you are hereby notified that any 
review, distribution, printing, copying or use of this e-mail is strictly prohibited. If you have received this e-mail in error, please notify the sender or Universiti 
Utara Malaysia (UUM) immediately and delete the original message. Opinions, conclusions and other information in this e-mail that do not relate to the official 
business of UUM and/or its group of companies shall be understood as neither given nor endorsed by UUM and UUM accepts no responsibility for the same. All 
liability arising from or in connection with computer viruses and/or corrupted e-mails is excluded to the fullest extent permitted by law.  


